
Կատարողական վարույթը կասեցնելու մասին
     25.12.2015թ.     


                                                                  ք. Էջմիածին 

     ԴԱՀԿ ծառայության Արմավիրի մարզային բաժնի  Էջմիածնի բաժանմունքի ավագ հակադիր կատարող արդարադատության մայոր Գագիկ Ասատրյանս ուսումնասիրելով 19.09.2015թ. վերսկսված թիվ 00002957 կատարողական  վարույթի  նյութերը.

Պ Ա Ր Զ Ե Ց Ի

ՀՀ Արմավիրի մարզի ընդհանուր իրավասության դատարանի կողմից 26.01.2010թ. տրված թիվ Արդ 0066/01/09 կատարողական թերթի համաձայն պետք է Գրիգոր Սերոբի Գրիգորյանից հօգուտ ՀՀ Արմավիրի մարզի Արշալույսի գյուղապետարանի բռնագանձել 69.771.080 ՀՀ դրամ գումար:

1. ՀՀ Արմավիրի մարզի ընդհանուր իրավասության դատարանի կողմից 15.05.2015թ. տրված թիվ Արդ1/0700/02/13 կատարողական թերթի համաձայն պետք է պատասխանողներ Գրիգոր Սերոբի Գրիգորյանին, Սեդա Սեդրակի Սողբաթյանին, Ծերուն Գրիգորի Գրիգորյանին, Հասմիկ Սումբաթի Գրիգորյանին ընդհանուր համատեղ սեփականության իրավունքով պատկանող Արմավիրի մարզի Արշալույս գյուղում գտնվող թիվ 037-001 տնամերձ հողամասը և 037-001 բնակելի տունը հրապարակային սակարկություններով վաճառել և ստացված գումարը բաժնեմասերին համապատասխան բաշխել սեփականատերերի միջև, բռնագանձումը տարածելով պարտապան Գրիգոր Սերոբի Գրիգորյանի բաժնեմասի վրա:

2. Պատասխանողներ Գրիգոր Սերոբի Գրիգորյանին, Սեդա Սեդրակի Սողբաթյանին, Ծերուն Գրիգորի Գրիգորյանին, Սերոբ Գրիգորի Գրիգորյանին ընդհանուր համատեղ սեփականության իրավունքով պատկանող, Արմավիրի մարզի Արշալույս գյուղում գտնվող 205-001 կադաստրային ծածկագրով 0,80 հա վարելահողից Գրիգոր Սերոբի Գրիգորյանի 1/4-րդ բաժնեմասը՝ համաձայն 11-02-13 դատաշինարարատեխնիկական փարձաքննության եզրակացությանը կից թիվ 3 հավելվածի, առանձնացնել հետևյալ կերպ.

Արմավիրի մարզի Արշալույս գյուղում գտնվող 0,80 հա գյուղատնտեսական նշանակության վարելահողից պատասխանող Գրիգոր Սերոբի Գրիգորյանի բաժինն ըստ թիվ 0145706 սեփականության իրավունքի վկայականի՝ վարելահողի 1-2 կողմից 50,72 մետր և 6-5 կողմից 53,32 մետր ուղիղ գծով առանձնացնել 2000 քմ հողամասը:

Գրիգոր Սերոբի Գրիգորյանից հօգուտ Արշալույսի գյուղապետարանի բռնագանձել 200.000 ՀՀ դրամ, որպես փաստաբանական ծախս:

Գրիգոր Սերոբի Գրիգորյանից հօգուտ Արշալույսի գյուղապետարանի բռնագանձել 12.000 ՀՀ դրամ, որպես վճարված պետական տուրքի գումար:
Կատարողական գործողությունների ընթացքում պարզվել է, որ բռնագանձման ենթակա գումարի և պարտապանի գույքի արժեքի գումարի տարբերությունը գերազանցում է նվազագույն աշխատավարձի հազարապատիկի չափը և ի հայտ են եկել սեանկության հատկանիշներ։
     Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.
Ո Ր Ո Շ Ե Ց Ի


Կասեցնել 19.09.2015թ. վերսկսված թիվ 00002957 կատարողական վարույթը 60-օրյա  ժամկետով.

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
            Ավագ հարկադիր կատարող` 



           Գ. Ասատրյան
